
SCREENING GHALL-MARDA TAS-COELIAC FIL-POPOLAZZ|ONI MALTIJA

Ittra ta’ informazzjoni
Gheziez genituri/tuturi,

Nixtiequ ninfurmawkom li bhalissa ged isir studju fuq il-marda tas-coeliac fost zghazagh Maltin ta’' bejn
it-3 snin u t-18-il sena. Dan ged isir sabiex din il-marda tkun maghrufa iktar u tingabad f'perjodu fejn
l-individwu jkun ghadu ma zviluppax is-sintomi. B'hekk inkunu nistghu nitrattaw il-marda b’'mod iktar
effettiv u minghajr hafna tbatija min-naha tal-pazjent. Minn hawn nitolbu I-ghajnuna u |-kooperazzjoni
taghkom sabiex tiehdu sehem f'dan l-ezercizzju |i jwassal ghall-benefi¢¢ju, sew ghat-tifel jew tifla
taghkom, kif ukoll ghall-generazzjonijiet futuri. L-informazzjoni li se tkun ged tingabar ha tkun
mizmuma b'mod kunfidenzjali u nwieghdu li ha nkunu ged inzommu mal-linji gwida hekk kif mahruga
mill-bord tal-etika.

Fiex tikkonsisti din ir-ricerka?

It-test ser isir minn personal li huma mharrgin apposta. It-test jiehu ftit sekondi biex isir u kulma
jinvolvi li wiehed jiehu gatra demm mis-saba' tat-tifel jew tifla taghkom permezz ta' labra apposta biex
isir test fugha. It-test jaghti indikazzjoni jekk it-tifel jew it-tifla jistax ikollhom il-marda tas-coeliac. Ser
tkunu infurmati bir-rizultat permezz ta’ email u, jekk jigi rizultat pozittiv, se tkunu offruti li jsirulkom
iktar testijiet |-isptar bhala out-patient. Intom tirriservaw id-dritt li tieqfu tiehdu sehem f'dan l-istudju fi
kwalunkwe fazi tieghu.

X'inhi I-marda coeliac?

Din hija kundizzjoni fejn persuna ssir sensittiva ghal proteina maghrufa bhala gluten. Din hija proteina
li tinsab f'ikel bhall-gamh u ¢-Cereali u li s-soltu ma taghmilx hsara. Fpersuna li tbati bis-coeliac, din
il-proteina twassal ghal inflammazzjoni fil-musrana, li ma tibgax tassorbi I-minerali u n-nutrijenti li
jittieklu. Din il-marda tista’ taffettwa individwi mit-tfulija sa ma jsiru adulti. Madanakollu, is-coeliac
tohrog l-aktar fit-tfal u fl-adolexxenti. Sal-lum il-gurnata, l-aktar mod effettiv biex tikkontrolla din
il-kundizzjoni huwa billi tiegaf milli tiehu gluten fid-dieta tieghek. Huwa stmat li 1 minn kull 100
individwu huwa affettwat minn din il-marda, perd hafna minnhom ma jkollhomx dijanjozi korretta.

X'inhuma s-sintomi ta’ din il-marda?
L-iktar sintomi komuni ta’ din il-marda huma dijarrea, dardir u remettar, ugigh ta’ zaqq u nefha
fiz-zaqq, nuggas ta’ aptit u diffikulta biex izzid il-piz. Tista’, madanakollu, ma jkollok xejn minn dan,

imma jkollok sintomi ohra bhal anemija, mard fit-tirojde, problemi ta’ mobbilta’, dijabete u xi sinjali ta’
nuqgas ta’ vitamini u minerali. Fl-adulti, din il-kundizzjoni tista’ twassal ghal zvilupp ta’ ¢erti tumuri
fil-musrana. Meta mhux trattata, din il-kundizzjoni twassal ghal iktar mard u kumplikazzjonijiet.

Kif nista’ nikkura din I-kundizzjoni?

[l-marda tas-coeliac tista’ tigi kkontrollata billi ma tihux iktar gluten fl-ikel li tiekol. Dan iwassal sabiex
il-musrana tirkupra u terga' tibda sservi I|-funzjonijiet taghha. Dan iwassal biex jigu evitati
kumplikazzjonijiet li huma assocjati ma’ din il-kundizzjoni. Persuni li jbatu mis-coeliac huma eligibbli
ghall-ghajnuna mill-istat biex jixtru prodotti minghajr gluten. Hemm ukoll hafna ghajnuna minn
ghaqdiet tas-coeliac.

X'inhuma I-benefic¢éji li johorgu minn dan l-istudju?

Qed noffru li naghmlu dan it-test b’xejn biex nghinukom tindunaw bil-marda u b’hekk tiehdu I-kura li
hemm bzonn fi stadju fejn forsi |-hsara fil-musrana tkun ghadha fil-bidu. B’hekk, ikollkom i¢-¢ans
tevitaw kumplikazzjonijiet ghal uliedkom.

L-ghan ahhari huwa li dan l-istudju ser jghinna nifhmu aktar din il-marda fil-kuntest tal-popolazzjoni
Maltija. Dan ha jghin biex jitfassal pjan ta’ screening’ ghal din il-marda biex fil-gejjieni nnaqqgsu I-impatt
ta’ din il-marda fuq is-sahha tat-tfal u l-adulti, u b’'hekk intejbu I-kwalita tal-hajja tal-poplu Malti.
Tistghu ssibu iktar informazzjoni dwar dan il-progett fuq is-sit elettroniku taghna
www.itamaproject.eu.

Ghalhekk nixtiequ nitolbukom gentilment li taghtu I-kunsens taghkom biex it-tifel / tifla
taghkom jippartecipa/tippartecipa f'dan l-istudju billi timlew l-applikazzjoni li tinsab online fuq
dan l-indirizz web: app.itamaproject.eu/register. Ftit jiem wara Ili tirregistraw se
jikkuntattjawkom l-istaff ta” MUMN biex jinfurmawkom meta u fejn se jsir it-test. Dakinhar
tat-test ghandkom ggibu maghkom l-email li réevejtu meta rregistrajtu lit-tifel / tifla taghkom
minhabba li jinkludi n-numru tal-kandidat tieghu / taghha. Dan ghandu jinghata lill-persunal
ikkonc¢ernat. Jekk ghandkom xi  mistogsijiet tistghu tibaghtu email fuq

jacqueline@acrosslimits.com jew ¢éemplu 79476744.

Dejjem taghkom,

Dr. Christopher Barbara www.itamaproject.eu
L-Isptar Mater Dei, Malta info@itamaproject.eu

